
Een groot tameletjie vir die eksekuteur
van 'n boedel is 'n testament waarin
die oorledene alles wat hy had bemaak
het. Ek besef dit klink dalk na 'n ietwat
vreemde stelling. Dis tog die doel van
‘n testament, is dit nie? Om jou goed te
bemaak.

Kom ons kyk na ’n tipiese scenario
waarmee my kollegas wat boedels be-
redder gereeld te doen kry. Laat ek dit
sommer uit die staanspoor reguit sé:
Dis gewoonlik die gevolg van swak fi-
nansi€le raad van mense wat nie weet
dat hulle nie weet nie.

Hier is die storie van oom Koos.

Oom Koos lees Rapport Sake op ’'n
Sondag as hy klaar is met die naweek
se sportnuus. Oom Koos weet dus hy
moet 'n bietjie geldbeplanning doen en
hy praat met 'n makelaar (van daai ou-
ens wat “gratis raad” gee, ek is seker)

Moet liefs nie jou héle boedel bemaak

en dié wys vir oom Koos daarop dat hy
lewensdekking nodig het (hy moet tog
érens geld maak vir sy “gratis” werk).
Die “raad” wat oom Koos kry, is om
die polis (n lekker vet bedrag) direk

aan sy seun te laat uitbetaal by dood.
Die makelaar klink vir oom Koos slim,
want omdat die polis buite die boedel
uitbetaal, word op die eksekuteursta-
rief bespaar. Om dinge af te rond, word
daar vir oom Koos 'n testament opge-
stel waarin al sy goed bemaak word.
Die strandhuis aan sy dogter, die huis
aan tant Griet, sy vrou, want, sO word
verduidelik, dit is dan aftrekbaar as
boedelbelasting. Die geld wat oom
Koos op belegging het, ook aan haar.
Nie lank hierna nie, besluit oom
Koos tot hiertoe en hy skop die emmer.
Sy familie is hartseer, want oom

Koos het tog so mooi na hulle omge-
sien. Maar hulle is ook rustig, want
oom Koos was verantwoordelik met 'n
testament waarin hy dan so goed vir al-
mal voorsiening gemaak het. Ne?

Tot die eksekuteur laat weet oom
Koos skuld nog op die kar, op die huis-
verband en ’n oortrokke rekening by
die bank. Daar is meesters- en ekseku-
teurstariewe en, o ja, die prokureur
moet ook betaal word vir die oordrag
van die strand- en woonhuis. En daar
is boedelbelasting en uitstaande inkom-
stebelasting. Alles moet uit die boedel
betaal word. Maar daar is nie geld in

die boedel hiervoor nie, alles is be-
maak. Skuld verert nie en belasting nog
minder. Wat nou?

Nou moet aan die erfgename se ert-
goed gekrap word vir geld. Aangesien
tant Griet die enigste een is wat kon-
tant (die belegging) erf, moet sy hoes.

En nou die familietwis. Tant Griet
beset sy is finansieel in die moeilikheid
en sy stel 'n eis in teen die boedel inge-
volge die Wet op die Onderhoud van
Langslewende Gades, Wet 27 van 1990.
Erens moét nou geld gevind word,
want tant Griet se eis kom voor enige
bemaking.

Net daar waai dogter se strandhuis.
Dit moet nou maar verkoop word om
vir tant Griet te sorg. Seun se polisop-
brengs kan nie ook ingebring word vir
boedeluitgawes nie, dit het buite die
boedel volgens die kontrak met die ver-
sekeraar uitbetaal. En so het oom Koos
sy vrou “ontert” en die kinders in me-
kaar se kele laat inklim, danksy die “fi-
nansiéle raad” om die eksekuteursta-
rief te systap en om al sy goed te be-
maak. Kry tog professionele finansiéle
raad, dis regtig meer as die geld werd.
B Nico van Gijsen, ’n gesertifiseerde
finansiéle beplanner en belastingprak-
tisyn, is besturende direkteur van Finlac
en ’n lid van Fisa. Lesers kan navrae aan
hom stuur deur te skryf aan Raad met
jou Rande, Posbus 8422, Johannesburg
2000 of nico@finlac.com; Twitter:
(@Nicovangijsen.

